
	N 02/12.63/2136-2024

	1. Նախագածով նախատեսվում է հաստատել «Լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման և գրանցամատյանի վարման կարգը» (այսուհետ՝ կարգ), որտեղ որոշ դրույթներում նշվում է «գրանցամատյան» հասկացությունը, իսկ որոշ դրույթներում՝ «էլեկտրոնային գրանցամատյան» ձևակերպումը (օրինակ՝ կարգի 4-րդ կետում, 7-րդ կետում և այլն): Արդյուքնում, պարզ չէ, թե նախագծի կարգավորման առարկան բացի էլեկտրոնային գրանցամատյանից, այլ գրանցամատյանի վարման էլ է վերաբերվում, թե՝ ոչ: Ուստի, գտնում ենք, որ անհրաժեշտ է հստակեցնել՝ ապահովելով հասկացության նույնանման կիրառում՝ եթե կարգավորումը տարբեր նպատակ չի հետապնդում:
	
	Ընդունվել է:
Նախագծում կատարվել է ձևակերպումների հստակեցում:


	2. Կարգի 8-րդ կետի 4-րդ ենթակետով սահմանվել է, որ «Ինքնաշխատ եղանակով գրանցամատյանում մուտքագրվող տվյալները ստացվում են տվյալների հետևյալ բազաներից (...) միջոցառումներ իրականացնող կազմակերպությունների, հավաստագրված մասնագետների և լիցենզավորված քաղաքաշինության գործունեության սուբյեկտների կողմից անձնական հաշիվներում urban.e-gov.am տեղեկատվական հարթակի միջոցով մուտքագրված տվյալներից»: Կարգի 11-րդ կետի 1-ին և 2-րդ ենթակետերով նախատեսվել է  հավաստագրված մասնագետների և լիցենզավորված քաղաքաշինության գործունեության սուբյեկտների կողմից գրանցամատյանում մուտքագրումներ իրականացնելու համար պարունակվող տեղեկությունները, սակայն նախագծով միջոցառումներ իրականացնող կազմակերպությունների վերաբերյալ կարգավորումները բացակայում է: Արդյուքնում, պարզ չէ, թե որո՞նք են նշված կազմակերպությունները նախագծի իմաստով և արդյո՞ք վերջիններիս նույնպես պետք է գրանցված լինեն նշված հարթակում՝ ունենալով համապատասխան հաշիվներ: Ուստի, կարծում ենք, որ այն լրացուցիչ պարզաբանման և հստակեցման կարիք ունի:
	
	Ընդունվել է:
Նախագծում կատարվել է համապատասխան փոփոխություն:

	3. Կարգի 9-րդ կետը և 12-րդ կետի 2-րդ  ենթակետերը շարահյուսության տեսանկյունից վերանայման անհրաժեշտություն ունեն:
	
	Ընդունվել է:
Նախագծում կատարվել է համապատասխան փոփոխություն:

	4. Կարգի 11-րդ կետի 1-ին ենթակետում սահմանվել է, որ Գրանցամատյանում մուտքագրումներն (...) պարունակում են, ի թիվս այլնի, հետևյալ տեղեկությունները՝  գիտական աստիճանը (մասնագիտական դասիչը), գիտական կոչումը, շնորհելու ամսաթիվը., գիտական հոդվածներ, սեմինարներին, գիտական, գիտագործնական գիտաժողովների մասնակցություն կցվում են հավաստող փաստաթղթերը, աշխատանքային գործունեությունը (սկիզբը, ավարտը, աշխատանքի վայրը, զբաղեցրած պաշտոնը և (կամ) կատարած աշխատանքը,  գործուղումը) և այլն: Նշված նորմից բխում է, որ գրանցամատյանում նշված տեղեկատվությունների ներառման իմպերատիվ պահանջ է ներկայացվում, մինչդեռ, գտնում ենք, որ ոչ բոլոր դեպքերում է հնարավոր պահանջվող տեղեկատվությունը լրացնել՝ պայմանավորված հավաստագրված մասնագետի կողմից համապատասխան տեղեկատվության (կարգավիճակի) բացակայությամբ: Արդյունքում, առաջարկում ենք վերանայել հավաստագրված մասնագետի համար պարտադիր պահանջվող տեղեկատվության ցանկը:
	
	Ընդունվել է:
Նախագծում կատարվել է համապատասխան փոփոխություն:

	5. Կարգի 11-րդ կետի 1-ին ենթակետի «կ» պարբերությամբ, հավաստագրված մասնագետի համար պահանջվող տեղեկատվության լրացման համար սահմանվել է «Հայաստանի Հանրապետությունում վերահսկողություն իրականացնող մարմնի (ների) կողմից պատասխանատու մասնագետին վարչական տույժ ենթարկելու վերաբերյալ տեղեկությունները»: Մինչդեռ, նշվածից պարզ չէ, թե ՀՀ-ում վերահսկողություն իրականացնող մարմինները որո՞նք են և արդյո՞ք բացի քաղաքաշինության ոլորտում վերահսկողության գործառույթներ իրականացնող մարմնից, այլ մարմիններ հավաստագրված մասնագետին համապատասխան վարչական տույժի ենթարկելու իրավասություն ունեն: Ուստի, գտնում ենք, որ դրույթը կարիք ունի հստակեցման:
	
	Ընդունվել է:
Նախագծում կատարվել են համապատսխան հստակեցումներ:

	6. Կարգի 11-րդ կետի 2-րդ ենթակետի «ա» պարբերությամբ լիցենզավորված քաղաքաշինության գործունեության սուբյեկտի համար պահանջվող տեղեկատվության համար սահմանվել է, ի թիվս այլնի, «կազմակերպչաիրավական ձևը»: Սակայն, հարկ է նշել, որ օրենսդրությամբ իրավաբանական անձանց համար կազմակերպչաիրավական ձև հասկացություն առկա չէ: Առաջարկում ենք առաջնորդվել Քաղաքացիական օրենսգրքով սահմանված համապատասխան ձևակերպումներով:
	
	Ընդունվել է:
Նախագծում կատարվել է համապատասխան փոփոխություն:

	7. Կարգի 13-րդ կետի 2-րդ ենթակետի «թ» պարբերությամբ սահմանվել է «թ»-րդ պարբերություններով նախատեսված տեղեկությունների ներբեռնումը՝ ՀՀ ոստիկանության էլեկտրոնային պահոցից կամ լիցենզավորված անձանց կողմից ներկայացված հաշվետվություններից ներբեռնված տեղեկատվական հարթակից», որը վերաբերվում է գործելակարգերին համապատասխան ներգրավված տեխնիկայի և սարք-սարքավորումների (ավտոմոբիլային, ճանապարհային, ինժեներական և այլն) վերաբերյալ տեղեկությանը: Եթե գործընթացը նաև շինարարական տեխնիկային է վերաբերվում, ապա դրանց գրանցումների իրականացմամբ պայմանավորված՝ առաջարկում ենք բարձրացված հարցը լրացուցիչ քննարկել Տարածքային կառավարման և ենթակառուցվածքների նախարարության հետ:
	
	Ընդունվել է:
Բարձրացված հարցը լրացուցիչ քննարկվել է Տարածքային կառավարման և ենթակառուցվածքների նախարարության հետ: Քննարկմանը մասնակցել է նաև «Վի Իքս Սոֆթ» սահմանափակ
պատասխանատվությամբ ընկերության գործադիր տնօրենը: Քննարկման արդյունքում կարգում թվարկված տեղեկատվական աղբյուրները համալրվել են Տարածքային կառավարման և ենթակառուցվածքների նախարարության էլեկտրոնային գրանցամատյանով և նախագծում կատարվել է համապատասխան լրացում: Ընդունվել են նաև ՏԿԵՆ առաջարկները:

	8. Կարգի 15-րդ կետով սահմանվել է լիազոր մարմնի գործառույթները, մասնավորապես՝ 2-րդ ենթակետի համաձայն՝ «հաստատում է հետևյալ գրառումը Անձնական հաշիվները ստուգված է (տարեթիվը, ամիսը, ամսաթիվը) և կատարում է գրանցում», իսկ 4-րդ ենթակետով էլ սահմանվել է, որ «հավաստագրված մասնագետներին կամ լիցենզավորված քաղաքաշինության գործունեության սուբյեկտներին տրամադրում է օգտվողի անունը և գաղտնաբառը՝ իրենց վերաբերյալ գրանցամատյանում առկա տեղեկություններին ծանոթանալու համար»: Մինչդեռ, ներկայացված կարգավորումներից պարզ չէ, թե լիազոր մարմինը համապատասխան գործողությունները ինչ ժամկետում է իրականացնելու: Բացի այդ, լրացուցիչ հստակեցման կարիք ունի այն հանգամանքը, որ լիազոր մարմինը ինչպիսի՞ գործիքակազմի կիրառմամբ է տեղեկացնելու հավաստագրված մասնագետներին կամ լիցենզավորված քաղաքաշինության գործունեության սուբյեկտներին գրանցման կատարման մասին: Ուստի, գտնում ենք, որ ներկայացված կարգավորումները լրացուցիչ հստակեցման կարիք ունեն:
	
	Ընդունվել է:
Նախագծում հստակեցվել են ժամկետները:

	9. Կարգի 17-րդ կետի համաձայն՝ «Հավաստագրված մասնագետը կամ լիցենզավորված քաղաքաշինության գործունեության  սուբյեկտը սույն հավելվածի 11-րդ կետով նախատեսված տվյալների հետագա փոփոխությունների դեպքում, այդ փոփոխություններն իրավական ուժ ստանալու օրվանից սկսած 15 աշխատանքային օրվա ընթացքում տեղեկացնում է լիազոր մարմնին՝ ներկայացնելով համապատասխան հիմքերը»։ Սակայն, նախագծով առաջարկվող կարգավորումներում հստակեցված չէ այն հանգամանքը, որ նշված անձանց կողմից նշված ժամկետում համապատասխան փոփոխությունների վերաբերյալ լիազոր մարմնին տեղեկացում չներկայացնելու դեպքում լրացուցիչ ի՞նչ գործիքակազմեր է կիրառվելու:
	
	Ընդունվել է:
Նախագծում կատարվել են համապատասխան փոփոխություններ:

	10. Կարգի 18-րդ և 20-րդ կետերով սահմանվել է բովանդակային իմաստով նույն կարգավորումները: Արդյունքում, գտնում ենք, որ նշված կետերի նույնաբովանդակ կրկնությամբ կիրառումը լրացուցիչ վերանայման անհրաժեշտություն ունի:
	
	Ընդունվել է:
Նախագծում կատարվել է համապատասխան փոփոխություն:

	11. Նախագծի հիմնավորմամբ նշվել է, որ նախագծի ընդունման անհրաժեշտությունը պայմանավորված է «Քաղաքաշինության մասին» օրենքի 10-րդ հոդվածի 1-ին մասի 21-րդ կետի և 11.10-րդ հոդվածի պահանջներով: Անհրաժեշտ է նկատի ունենալ, որ օրենսդիր մարմնի կողմից ընդունված «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն և «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի նոյեմբերի 16-ի N ՀՕ-433-Ն օրենքների, ըստ էության, անցումային հոդվածներով օրենսդիրը Կառավարությանը լիազորել է սույն իրավական ակտի նախագիծը ընդունել մինչև 2023 թվականի դեկտեմբերի 16-ը: Մինչդեռ, Քաղաքաշինության կոմիտեի կողմից նախագիծը Վարչապետի աշխատակազմ է ներկայացվել 2024 թվականի հունվարի 3-ին: Արդյունքում, առաջարկում ենք համապատասխան պարզաբանում ներկայացնել սահմանված ժամկետներում նախագիծը Վարչապետի աշխատակազմ չներկայացվելու վերաբերյալ:
	
	Պարզաբանում.
Հիմք ընդունելով ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 19-ից 33-րդ կետերի պահանջները ՀՀ քաղաքաշինության կոմիտեն իրականացնում է լիցենզավորման գործընթացի ծավալուն և համապարփակ բարեփոխումներ՝ նպատակ ունենալով լավագույն հասանելի նորարական ու տեխնոլոգիական լուծումների կիրառությամբ ձևավորել տնտեսվարող սուբյեկտ և սպառող փոխկապակցված թվայնացված ծառայություններ:
Օրենսդրական բարեփոխումների արդյունքում տարանջատվել են 3 հիմնական գործառույթներ. Լիցենզավորում, Հավաստագրում և Գրանցում (ռեգիստր):
Հաշվի առնելով գործառույթների տարանջատումը՝ լիցենզավորման վարչությանը վերապահված գործառույթներն ամբողջական և պատշաճ  իրականացնելու համար Լիցենզավորման մասին» օրենքում փոփոխություններ և լրացումներ կատարելու մասին և «Քաղաքաշինության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկը հաստատելու մասին» N 330-Ա որոշմամբ հաստատված ցանկի 21-րդ կետով նախատեսված էր իրականացնել կառուցվածքային փոփոխություն՝ վերակազմավորման եղանակով, որը հնարավորություն էր ստեղծելու միջոցառումների սահմանված ժամանակին կատարելուն և հետագայում Լիցենզավորման, Հավաստագրման և Գրանցման (ռեգիստր) գործառույթների շարունակական իրականացմանը:

 Ավելի ուշ վերոհիշյալ միջոցառումը N 804-Ա որոշմամբ համարվեց ուժը կորցրած և փոխարենը առաջարկվեց հաստիքներ ավելացնել ՀՀ վարչապետի 2023 թվականի սեպտեմբերի 14-ի N936-Ա որոշման հիմքով: Ներկայումս գործառույթների կատարումը անխափան կատարելու նպատակով իրականացվում է հաստիքների համալրում:
Հաշվի առնելով վերոնշյալ միջոցառումների կատարման հետ կապված լիցենզավորման վարչության գերլարված աշխատանքը և նոր հաստիքներով համալրման գործընթացի խափանումը՝ օրենսդրական փոփոխությունների արդյունքում առաջացած գործառույթները հնարավոր չէր սահմանված ժամանակում իրականացնել: 
N 804-Ա որոշմամբ 2023 թվականին նախատեսված միջոցառումներից  ավարտական փուլում է գտնվում միայն «ՇՄԶ հնգամյա ժամանակացույցի» հաստատումը, որը ներկայումս գտնվում է ՀՀ արդարադատության նախարարությունում՝ պետական իրավական փորձագիտական քննության փուլում:
Նախատեսվում է նախագծի վերջնական տարբերակը ներկայացնել ՀՀ վարչապետի աշխատակազմ մինչև 2024 թվականի փետրվարի 3-րդ տասնօրյակում:

	12. Փոխվարչապետ Մհեր Գրիգորյանի գրասենյակի կողմից առաջարկվում է համակարգը քննարկել Հայաստանի տեղեկատվական համակարգերի գործակալության հետ՝ վստահ լինելու համար, որ այն համապատասխանում է թվային ճարտարապետության մոտեցումներին:
	
	[bookmark: _GoBack]Ընդունվել է ի գիտություն:
Կիրառվող համակարգը մշակվել է ՀՀ վարչապետի աշխատակազմի պատվերով, ՊՀԱԾ 3 ծրագրի շրջանակներում և ընդունվել թվայնացման խորհրդի կողմից: Հետևաբար իրականացվել է համապատասխան պահանջվող թվային ճարտարապետությանը: Համակարգը կիրառվում է նաև ՀՀ արդարադատության, բնապահպանության, ներքին գործերի և այլ նախարարությունների կողմից որպես թվային ծառայությունների մատուցման հարթակ: Համակարգը պարբերաբար թարմացվում է՝ այդ թվում հաշվի առնելով թվային ճարտարապետության վերաբերյալ հրապարակված փաստաթղթերի պահանջները: 

	 2. ՀՀ տարածքային կառավարման և ենթակառուցվածքների նախարարություն
	13.02.2024թ.

	
	N ԳՍ/14.1/4700-2024

	1. Նախագծի հավելվածով հաստատվող կարգի (այսուհետ՝ Կարգ) վերնագրում և 1-ին կետում «լիցենզավորված անձանց» բառերից առաջ առաջարկում ենք ավելացնել «քաղաքաշինության բնագավառում» բառերը, քանի որ կարգով հաստատվում է միայն քաղաքաշինության բնագավառում լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման և գրանցամատյանի վարման կարգը:
	
	Ընդունվել է:
Նախագծում կատարվել են համապատասխան լրացումներ:


	2. Առաջարկում ենք կամ խմբագրել Կարգի 6-րդ կետը, կամ հստակեցնել թե ում կողմից են իրականացվելու հավաստագրված մասնագետների կամ լիցենզավորված քաղաքաշինության գործունեության սուբյեկտի անձնական տվյալների նույնականացումը:
	
	Ընդունվել է:
Նախագծում կատարվել է համապատասխան լրացում:

	3. Հաշվի առնելով, որ Կարգի 13-րդ կետի 2-րդ ենթակեի «ա» պարբերության համաձայն՝ տեղեկատվությունը ստուգվում է նաև ՀՀ արդարադատության նախարարության իրավաբանական անձանց պետական ռեգիստրի գործակալության էլեկտրոնային ռեգիստրի բազայից, ուստի առաջարկում ենք Կարգի 8-րդ կետում ավելացնել նոր ենթակետ՝ նշելով նաև պետռեգիստի գործակալության  էլեկտրոնային ռեգիստրի անվանումը:
	
	Ընդունվել է:
Նախագծում կատարվել է համապատասխան լրացում:


	4. Անհրաժեշտ է Կարգի 10-րդ կետում հստակեցնել պետական կամ տեղական ինքնակառավարման մարմիններից հարցում կատարելու ընթացակարգը և հայցվող տեղեկատվության բովանդակությունը:
	
	Ընդունվել է:
Նախագծում կատարվել է համապատասխան հստակեցում:

	5. Պարզաբանման և հիմնավորման կարիք ունի Կարգի 11-րդ կետի 1-ին ենթակեի «դ» պարբերությամբ հավաստագրված մասնագետի կողմից գրանցամատյանում «կրթական ծրագիրը» նշելու, ինչպես նաև «խ» պարբերությունով պահանջվող տեղեկատվության ահրաժեշտությունը:
	
	Չի ընդունվել:
Պահանջվող տեղեկատվության անհրաժեշտությունը պայմանավորված է ՇՄԶ հավաստագրման գործընթացի համատեքստում մասնագետի կրեդիտների շնորհմամբ:

	6. Կարգի 11-րդ 2-րդ ենթակետի «հ» պարբերությունում «ընդհանուր մակերեսը» բառերից հետո ավելացնել «(առկայության դեպքում)» բառերը, իսկ «ձ» պարբերությունում «մ2» բառից հետո ստորակետ դնել և ավելացնել «կմ» բառը:
	
	Ընդունվել է:
Նախագծում կատարվել է համապատասխան լրացում:

	7. Պարզաբանման կարիք ունի Կարգի 11-րդ 2-րդ ենթակետի «հ» պարբերությունով պահանջվող տեղեկատվության անհրաժեշտությունը, ինչպես նաև ինչ պարբերականությամբ է ներկայացվելու կատարված աշխատանքների ընթացքի վերաբերյալ տեղեկատվությունը:
	
	Չի ընդունվել:
Միջոցառման կարգավորման առարկա է հանդիսանում ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 30-րդ կետով սահմանված միջոցառումը:

	8. Առաջարկում ենք Կարգի 11-րդ 2-րդ ենթակետում ավելացնել պարբերություն պատվիրատուի կողմից լիցենզավորված քաղաքաշինության գործունեության սուբյեկտի պայմանագրի պահանջները պատշաճ կատարելով պայմանավորված կիրառված տույժերի և տուգանքների վերաբերյալ:
	
	Ընդունվել է:
Նախագծում կատարվել է համապատասխան փոփոխություն:

	9. Միաժամանակ առաջարկում ենք Նախագծում ավելացնել կետ՝ նշելով, որ ՀՀ պետական կառավարման մարմիններին (այդ թվում նաև ՀՀ տարածքային կառավարման և ենթակառուցվածքների նախարարությանը), յուրաքանչյուրին իր լիազորությունների շրջանակներում հասանելություն է տրամադրվելու լիցենզավորված անձանց և հավաստագրված մասնագետների ռեգիստր մուտք գործելու համար:
	
	Ընդունվել է ի գիտություն:
Հարցը կդիտարկվի ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 22-րդ կետով սահմանված միջոցառման շրջանակներում:



